
Ատենախոսության թեման հաստատվել է Հայաստանի պետական տնտեսագիտական
համալսարանում:

Գիտական ղեկավար տնտեսագիտության դոկտոր, պրոֆեսոր
Աղասի Զալիբեկի Սարգսյան

Պաշտոնական ընդդիմախոսներ տնտեսագիտության դոկտոր, դոցենտ
Հայկ Գերասիմի Մնացականյան

տնտեսագիտության թեկնածու
Հրայր Հովիկի Հանիսյան

Առաջատար կազմակերպություն ԳԱԱ Մ. Քոթանյանի անվան
տնտեսագիտության ինստիտուտ

Ատենախոսության հրապարակային պաշտպանությունը կայանալու է 2015թ. դեկտեմբերի 22-ին,
ժամը 140-ին, Հայ-Ռուսական (Սլավոնական) համալսարանում գործող ՀՀ ԲՈՀ-ի
Տնտեսագիտության թիվ 008 մասնագիտական խորհրդի նիստում:

Հասցեն 0051,ք. Երևան, Հովսեփ Էմինի 123:

Ատենախոսությանը կարելի է ծանոթանալ Հայ-Ռուսական (Սլավոնական) համալսարանի
գրադարանում:

Սեղմագիրն առաքված է 2015 թվականի նոյեմբերի 21-ին:

008 մասնագիտական խորհրդի ու տնտեսագիտության դոկտոր, պրոֆեսոր
գիտական քարտուղար Սուվարյան

ՀԵՍԱՐԱՐ
/359

Հետազոտության թեմայի արդիականությունը: 21-րդ դարում շուկայական
տնտեսություն ունեցող երկրների զարգացման պայմաններում որոշիչ ազդեցությամբ են
դրսևորվում տնտեսական գործունեության տարբեր ոլորտներ ընդգրկող սոցիալական
գործոնները: Սա թույլ է տալիս խոսել ժամանակակից տնտեսության
<<սոցիալականացման>>, այսինքն դեպի <<սոցիալ-շուկայական>> տնտեսություն դրա
փոխակերպման մասին: Ոչ առևտրային կազմակերպությունները (ՈԱԿ) պետական և

մասնավոր (առևտրային) կազմակերպությունների կողքին որպես շուկայի լիիրավ
մասնակիցներ և ժամանակակից հասարակության կարևոր ինստիտուտներ,
ներկայացնում են տնտեսության այսպես կոչված <<երրորդ հատվածը>>: Դրանք
մատուցում են սոցիալական նշանակության ծառայություններ ուղղված մշակութային,
կրթական, գիտական, կազմակերպությունների ու քաղաքացիների իրավունքների և
օրինական շահերի պաշտպանության, քաղաքացիների հոգևոր և ոչ նյութական
պահանջների բավարարմանը, ինչպես նաև հանրային շահին ծառայող այլ
նպատակների իրականացմանը: Երրորդ հատվածը նպաստում է սոցիալական
կապիտալի աճին, որն իր հերթին նպաստում է տնտեսական աճին և
ժողովրդավարական հասարակության կայացմանը:

Մեր երկրում ոչ առևտրային հատվածի զարգացումը ևս նկատելի առաջընթաց
ունի, մասնավորապես քաղաքացիական հասարակության կայացման բարդ
գործընթացում: Միևնույն ժամանակ, ՈԱԿ-ների կայուն զարգացումն ուղեկցվում է
որոշակի դժվարություններով՝ կապված նրանց տնտեսական գործունեության
առանձնահատկությունների հետ, երբեմն անգամ հանգեցնելով հանրության մեջ այդ
ոլորտի կազմակերպությունների նպատակների և խնդիրների ոչ ճիշտ ընկալմանը:
Նշված էական դժվարությունների շարքին են դասվում ՈԱԿ-ների
հաշվետվողականության և վերահսկողության համակարգերի զգալի բացերն ու
թերությունները: Ոչ առևտրային հատվածի կայուն զարգացմանը խոչընդոտող
գործոնների հիմքն առավել խորքային է և հանգում է օրենսդրական կարգավորումների
անհամարժեք ու ոչ բավարար մակարդակի, այդ թվում ինչպես հաշվապահական
հաշվառման և ֆինանսական հաշվետվությունների բազմաթիվ մեթոդական հարցերի
անբավարար կարգավորմանը, այնպես էլ դրանց կիրառումն ապահովող դրույթների
բացակայությանը: Նմանատիպ խնդիրներ գոյություն ունեն նաև ոչ առևտրային
կազմակերպությունների աուդիտի համակարգում: Մասնավորապես ներկայումս
իրականացվող աուդիտորական ստուգումների մեթոդաբանությունը բավարար չափով
հաշվի չի առնում նպատակային ծրագրերի և նախագծերի կատարման գծով
հավաստիացման գործընթացի պահանջների առանձնահատկությունները, ինչի
արդյունքում էլ տուժում է ՈԱԿ-ների տեղեկատվության արժանահավատությունը, դա էլ
իր հերթին, դժվարացնում է նրանց գործունեության հանդեպ հսկողության
իրականացումը և ֆինանսավորման շուրջ արդյունավետ որոշումների կայացման
գործընթացը:

Վերջին տասնամյակում <<-ում ընթացող հաշվապահական հաշվառման
համակարգի բարեփոխումների բուռն գործընթացը գործնականում համարժեք
անդրադարձ չի ունեցել ՈԱԿ-ների գործունեությանը: Ըստ էության, <<-ում ՈԱԿ-ների
հաշվապահական հաշվառման և աուդիտի հարցերի կարգավորման գծով
նորմատիվաիրավական հիմքերը և դրանց համարժեք ուղեցույցները բացակայում են, և

տվյալ կազմակերպությունները ստիպված են օգտագործել առևտրային

կազմակերպությունների համար մշակված օրենսդրական կարգավորումները և
ուղեցույցները, որոնք չեն արտացոլում ՈԱԿ-ների յուրահատուկ կողմերը:

Ոչ առևտրային հատվածի գործունեության խնդիրների պահանջված
լուծումները տևական ընթացքում մնում են առկախված: Դրա պատճառների շարքում
անկասկած կարելի է նշել վերը թվարկված խնդիրների լուծման համար գիտականորեն
հիմնավորված ամբողջական կառուցակարգերի կամ փաթեթային լուծումների
բացակայությունը:

Ատենախոսության թեմայի ընտրությունը, նպատակը, խնդիրները,
կառուցվածքը և բովանդակությունը պայմանավորված են ՈԱԿ-ների հաշվապահական
հաշվառումը, ֆինանսական հաշվետվությունները և աուդիտը կարգավորող
նորմատիվաիրավական հիմքերի էական բացերով ու թերություններով, նշված
խնդիրների լուծման հիմնարար տեսամեթոդական և ամբողջական կիրառական
կառուցակարգերի և դրանք մեկնաբանող ուղեցույցների բացակայությամբ:

Հետազոտության նպատակն ու խնդիրները: Հետազոտության նպատակն է
հանդիսանում ՀՀ ոչ առևտրային կազմակերպություններում հաշվապահական
հաշվառման և աուդիտի կատարելագործման գծով տեսամեթոդական ապահովման,
համալիր մոտեցումների, ինչպես նաև կիրառական առանձին կառուցակարգերի
մշակումը: Նշված նպատակին հասնելու համար հետազոտության շրջանակներում
դրվել են հետևյալ խնդիրները

ուսումնասիրել ոչ առևտրային հատվածի գործունեության իրավական և
տնտեսական հիմքերը և վերլուծել դրա զարգացման միտումները,

- ուսումնասիրել ոչ առևտրային կազմակերպությունների ֆինանսատնտեսական
գործունեության առանձնահատկությունները և դրանց արտացոլումը հաշվետվողական
համակարգում,

բացահայտել <<-ում ոչ առևտրային հատվածի հաշվետվողական
համակարգին բնորոշ խնդիրները և վերլուծել դրանց դրսևորման պատճառները դրանց
գծով համակողմանի և՛ առանձնահատուկ մոտեցմամբ լուծումներ առաջարկելու
նպատակով,

հիմնավորել ոչ առևտրային կազմակերպությունների գործունեության
թափանցիկության և արժանահավատության բարձրացման նպատակով ֆինանսական
հաշվետվությունների և հաշվառման մոտեցումների կատարելագործման
անհրաժեշտությունը,

ուսումնասիրել ոչ առևտրային հատվածի արդյունավետ հաշվետվողական և
աուդիտի համակարգ ունեցող առաջատար երկրների փորձի տեղայնացումը << ոչ
առևտրային հատվածի համապատասխան օրենսդրական կարգավորումների մշակման
համատեքստում,

մշակել ՀՀ ոչ առևտրային հատվածի հաշվետվողական համակարգի
արդյունավետության բարձրացմանը նպաստող ֆինանսական հաշվետվությունների
նոր ձևերի, հաշվապահական հաշվառման և առոդիտի նոր մոտեցումների ու
տերմինաբանության ներդրման ու զարգացման ուղիներ,

սահմանել ոչ առետրային կազմակերպությունների նկատմամբ
վերահսկողության համակարգում բարեփոխումների արդի գերակայությունները և
ոլորտում աուդիտորական գործունեության կատարելագործման ուղղությունները:

Հետազոտության օբյեկտը և առարկան: Ուսումնասիրության օբյեկտը
տնտեսության երրորդ հատվածը կազմող ոչ առևտրային կազմակերպությունների
հաշվետվողականության համակարգն է: Ուսումնասիրության առարկան ոչ առևտրային
կազմակերպությունների հաշվապահական հաշվառման և աուդիտի
կատարելագործման ուղիներն են:

Հետազոտության տեսական, մեթոդաբանական և տեղեկատվական հիմքերը:
Ատենախոսության համար մեթոդական հիմք են հանդիսացել ՀՀ օրենսդրությունը,
մասնավորապես ՈԱԿ-ների ոլորտը կարգավորող նորմատիվ-իրավական ակտերը,
ՈԱԿ-ների հաշվապահական հաշվառման և աուդիտի ստանդարտները և
տեսամեթոդական փաստաթղթերը, այդ թվում <<Աուդիտի (վերահսկիչ) բարձրագույն
մարմինների միջազգային կազմակերպության>> (INTOSAI), <<Աուդիտորների

եվրոպական պալատի>> (European Court of Auditors) և բազմաթիվ երկրների
կատարողականի աուդիտի ուղեցույցները, հաշվապահական հաշվառման և աուդիտի
ոլորտում հայրենական և օտարերկրյա գիտնականների և մասնագետների գիտական
աշխատությունները:

Հետազոտական աշխատանքի համար կիրառվել են ինչպես ընդհանուր, այնպես
էլ հատուկ գիտական մեթոդներ դասակարգում և խմբավորում, համեմատական,
համակարգային, իրավիճակային, վիճակագրական, գործոնային, գրաֆիկական
վերլուծություններ և այլն:

Տեղեկատվական նյութերի աղբյուրներ են հանդիսացել ՀՀ պետական
իրավական տեղեկատվական համակարգը, ոչ առևտրային կազմակերպությունների
աուդիտի ենթարկված ֆինանսական հաշվետվությունները, ՀՀ արդարադատության
նախարարության իրավաբանական անձանց պետռեգիստրում գրանցված
կազմակերպությունների վիճակագրական տվյալները, պետռեգիստրի կողմից վարվող
հրապարակային ծանուցումների պաշտոնական ինտերնետային կայքը, ՀՀ ՈԱԿ-ների
ինտերնետային կայքերը, ինչպես նաև օտարերկրյա հաշվապահական հաշվառման
պետական լիազոր մարմինների պաշտոնական կայքերում հրապարակված
մասնագիտական նյութերը:

Հետազոտության հիմնական արդյունքները և գիտական նորույթը:
Ատենախոսության մեջ ներկայացված մոտեցումների և առաջարկությունների
շրջանակներում համակարգված և ամբողջական մշակված կառուցակարգերով
գիտական նորույթ են հանդիսանում <<-ում ոչ առևտրային կազմակերպությունների
հաշվետվողականության և աուդիտի զարգացման համար կարևոր հետևյալ դրույթները

- Ոչ առևտրային կազմակերպություններում հաշվապահական հաշվառման և
ֆինանսական հաշվետվությունների համար հիմնավորվել է ֆոնդային հաշվառման
հիմունքի իրավակիրառության անհրաժեշտությունը, և մշակվել են դրա իրացումն
ապահովող կառուցակարգերը ֆոնդերը դասելով ազատ օգտագործման,
նպատակային օգտագործման, այդ թվում անձեռնմխելի կամ էնդաումենթ (endowment)
և ծախսման սահմանափակումներով տեսակների:

Մշակվել են ոչ առևտրային կազմակերպությունների առանձին
ֆինանսատնտեսական գործառնությունների հաշվապահական հաշվառման և
առաջարկվող նոր ձևաչափով ֆինանսական հաշվետվություններում դրանց բնորոշ
տերմինաբանությամբ արտացոլման կիրառական մոտեցումներ ու հիմնական
գործիքակազմ (հաշվետվություններում համապատասխան անվանումներով
հոդվածների ներկայացում, հաշվային պլանում համապատասխան հաշիվների
ներմուծում և այլն):

Ոչ առևտրային կազմակերպությունների գործունեության հանդեպ
վերահսկողության արդյունավետության բարձրացման նպատակով այդ
կազմակերպություններում որպես աուդիտի գերակա ուղղություն է առաջարկվել
կատարողականի աուդիտը, և մշակվել են դրա կիրառումն ապահովող
տեսագործնական սխեմայի հայեցակարգն ու հիմնական բաղադրիչները հիմնված

միջազգային կազմակերպությունների ու առաջավոր փորձ ունեցող երկրների
կատարողականի աուդիտի ուղեցույցների վրա:

Մշակվել է ոչ առևտրային կազմակերպությունների ներքին աուդիտում
կատարողականի աուդիտի կիրառումն ապահովող գործնական ձևաչափը հիմնված
կատարողականի աուդիտի հիմնական սկզբունքների տնտեսողականության,
արդյունավետության և օգտավետության վրա:

Հետազոտության արդյունքների գիտագործնական նշանակությունը և
կիրառումը: Հետազոտության հիմնական դրույթները, առաջարկությունները և

եզրակացություններն ուղղված են ՈԱԿ-ների, հաշվապահական հաշվառման,
ֆինանսական հաշվետվությունների և աուդիտի կատարելագործմանը և կարող են
օգտագործվել թե կազմակերպությունների կողմից իրենց հաշվառման և
հաշվետվողականության գործառույթներն իրականացնելիս, թե օրենսդիր և ոլորտը
կարգավորող մարմինների կողմից՝ հաշվապահական հաշվառման գործող
օրենսդրության փոփոխությունների և  լրացումների և ոչ առևտրային հատվածի
գործունեության կարգավորման ու վերահսկողության արդյունավետ համակարգ
ձևավորելու նպատակով: Հաշվապահական հաշվառման և աուդիտի գծով
առաջարկված հիմնադրույթները կարող են օգտագործվել մասնագիտական
վերապատրաստման դասընթացների համար, բուհերում <<Հաշվապահական հաշվառում
և աուդիտ>>, <<ինանսական աուդիտ>>, <<Կառավարչական հաշվառում>>, առարկաների
դասավանդման, ինչպես նաև ոլորտի խնդիրների շուրջ հետազոտական
աշխատանքների իրականացման համար:

Հետազոտության արդյունքների փորձարկումը և հրապարակումները:
Հետազոտության հիմնական արդյունքներն ու մոտեցումները փորձարկված են
Հայաստանի պետական տնտեսագիտական համալսարանում՝ հաշվապահական
հաշվառման և աուդիտի գծով անցկացված սեմինարներում և քննարկումներում, և
արտացոլված են հեղինակի 6գիտական հոդվածներում:

Ատենախոսության կառուցվածքն ու ծավալը: Ատենախոսությունը բաղկացած է
ներածությունից, չորս գլուխներից, եզրակացություններից, օգտագործված
գրականության ցանկից և հավելվածներից: Ատենախոսությունը շարադրված է 177 էջի
վրա ներառյալ հավելվածները, պարունակում է 7 գծապատկեր, 15 աղյուսակ և 4
հավելված:

ԱՏԵՆԱԽՈՍՈՒԹՅԱՆ ԲՈՎԱՆԴԱԿՈՒ
Ատենախոսության ներածությունում հիմնավորվել է ընտրված թեմայի

արդիականությունը, ներկայացվել են հետազոտության նպատակն ու խնդիրները,
ուսումնասիրության օբյեկտը և առարկան, տեսական, տեղեկատվական և
մեթոդաբանական հիմքերը, գիտական նորույթն ու կիրառական նշանակությունը:

Ատենախոսության առաջին «Ոչ առևտրային կազմակերպությունների
գործունեության տնտեսաիրավական հիմքերը և առանձնահատկությունները>> գլխում
ներկայացված են ՈԱԿ-ների սոցիալ-տնտեսական նշանակությունը, տեսակները և
կարգավորման հիմքերը, գործունեության առանձնահատկությունների արտացոլումը
նրանց ֆինանսատնտեսական համակարգում, ոչ առևտրային հատվածի
հաշվետվողական համակարգը և դրա սկզբունքները, ՈԱԿ-ների վերահսկողության
համար կատարողականի աուդիտի կարևորությունը և դրա տեսամեթոդական հիմքերը:

Վերջին տասնամյակներում ինչպես ամբողջ աշխարհում, այնպես էլ մեր երկրում
ոչ առևտրային հատվածը փոխվել է ոչ միայն քանակապես, այլև որակապես: Էապես

ընդլայնվել են ՈԱԿ-ների կողմից մատուցվող ծառայությունների ծավալն ու
մասնագիտացվածությունը: Համաձայն ՀՀ արդարադատության նախարարության
իրավաբանական անձանց պետռեգիստրի տվյալների երկրի հանրային և ոչ հանրային
հատվածների ՈԱԿ-ների ընդհանուր թիվը վերջին տասնամյակում ավելի քան
կրկնապատկվել է:

Ընդհանուր առմամբ, ոչ առևտրային են համարվում այն
կազմակերպությունները, որոնց գործունեության հիմքում դրված չէ շահույթ ստանալու
նպատակը որպես առաջնային գործոն: ՈԱԿ-ները կարող են շահույթ ստանալուն
միտված գործունեություն իրականացնել միայն այնքանով, որքանով դրանից կախված
է իրենց կանոնադրական նպատակների իրագործումը: Հանրապետությունում <<ոչ
պետական ոչ առետրային կազմակերպություն» հասկացությունը մեծ մասամբ
ընկալվում է որպես հասարակական կազմակերպություն կամ հիմնադրամ, ինչը կարելի
է բացատրել ոչ առևտրային կազմակերպությունների կազմում վերջիններիս ավելի մեծ
քանակական և որակական մասնաբաժնով, ավելի ակնառու գործունեությամբ և
հասարակության մեջ ավելի լայն ճանաչմամբ:

Ոչ առևտրային հատվածի գործունեությունն առնչվում է հանրության լայն
շերտերին և ընդգրկում է հասարակական գործունեության բազմաթիվ ոլորտներ,
հետևաբար, ակնհայտ է ՈԱԿ-ների թափանցիկության և հաշվետվողականության
հարցի կարևորությունը: ՈԱԿ-ները հաշվետվություններ են ներկայացնում ինչպես
պետական մարմիններին և՛ ֆինանսավորող կազմակերպություններին, այնպես էլ
օգտատերերի առավել լայն խմբերի համար: Այդուհանդերձ, հաշվի առնելով այս
կազմակերպությունների գործունեության առանձնահատկությունները նրանց
հաշվետվողական համակարգի տեղեկատվողականությունը <<-ում կարող է կասկածի
տակ դրվել պայմանավորված մի շարք խնդիրներով: Այդ շարքի հիմնական
պատճառներից են 1) ֆինանսական կառուցվածքի արմատական տարբերությունները,
2) կազմակերպությունների նպատակների և խնդիրների առանձնահատկությունները, 3)
կազմակերպությունների գործունեության կառավարման, ղեկավարման և
վերահսկողության բոլորովին այլ մեթոդները:

ՀՀ օրենսդրական դաշտի և ՈԱԿ-ների հաշվապահական հաշվառման, աուդիտի
և հաշվետվությունների ներկայացման պրակտիկայի ուսումնասիրությունը ցույց է
տալիս, որ ներկայումս հաշվապահական հաշվառման, ֆինանսական
հաշվետվությունների ստանդարտները, հաշվետվության կիրառվող ձևաչափերը,
ֆինանսատնտեսական գործունեության հաշվապահական հաշվառման հաշվային
պլանը մշակված են առևտրային կազմակերպությունների համար և չեն արտացոլում
ՈԱԿ-ների հաշվետվողականության բոլոր ասպեկտները, հաշվի չեն առնում դրանց
գործունեության առանձնահատկությունները: Բացակայում են ՈԱԿ-ների համար
դրանց կիրառման մեթոդական ցուցումները: Վերը նշված խնդիրները դառնում են ոչ
առետրային հատվածի հաշվետվողականության առկա բացթողումների,
թերությունների և անհամապատասխանությունների պատճառ:

Ոլորտի շատ հետազոտողների կարծիքով ՈԱԿ-ների համար անհրաժեշտ է
մշակել առանձին, իրենց առավել բնորոշ հաշվետվությունների ձներ: Նշվում է նաև այն
հանգամանքը, որ ՈԱԿ-ների ակտիվային և պասիվային գործառնությունները
որակապես տարբերվում են առևտրային կազմակերպություններից, հետևաբար դրանք
ֆինանսական հաշվետվություններում ճիշտ արտացոլելու նպատակով պահանջվում է
նաև հաշվառման նոր տերմինաբանության ընդունում և կիրառում:

Միջազգային առաջավոր փորձը (ԱՄՆ, Մեծ Բրիտանիա, Կանադա և
Ավստրալիա) ցույց է տալիս, որ հատուկ ոչ առևտրային ոլորտի համար մշակված

ստանդարտներին համապատասխան կազմված հաշվետվություններն առանձնանում
են բարձր. տեղեկատվողականությամբ և օգտակարությամբ: ՀՀ-ում նույնպես
համապատասխան լիազոր մարմնի կողմից ոչ առևտրային հատվածի
հաշվետվողականության համակարգի կարգավորման օրակարգի կարևոր հարցերից
պետք է լինի համապատասխան օրենսդրական դաշտի կատարելագործման ու
բարելավման, ՈԱԿ-ների գործունեության թափանցիկության, ֆինանսական
կայունության և տրամադրած տեղեկատվության արժանահավատության և
հավաստիության բարձրացման անհրաժեշտության դիտարկումը:

Ոչ առևտրային կազմակերպությունների գործունեության հանդեպ
արդյունավետ վերահսկողության համատեքստում առանձնահատուկ կարևորություն է
ձեռք բերում դրա առաջնային ձևերից մեկը՝ աուդիտը, որի իրականացման
մեթոդոլոգիան պետք է կրկին հաշվի առնի ՈԱԿ-ների գործունեության
առանձնահատկությունների ամբողջ համակարգը: ՈԱԿ-ների գործունեության
հիմնական բաղադրիչների և առանձնահատկությունների ամբողջ դաշտն
օբյեկտիվորեն գնահատելու կիրառական գործիքներից է հանդիսանում
կատարողականի աուդիտը (ԿԱ): ԿԱ-ի տեսամեթոդական հիմքերը ներկայումս
ամրագրված են <<Աուդիտի (վերահսկիչ) բարձրագույն մարմինների միջազգային

կազմակերպության>> (INTOSAI) Աուդիտի ստանդարտների կոմիտեի (Auditing Standards
Committee) կողմից ընդունված <<Կատարողականի աուդիտի առանցքային

սկզբունքների ուղեցույցով>> 1 և <<Կատարողականի աուդիտի 3000 - 3100 ներդրման

ուղեցույց>>-ով (Performance Audit Guidelines: ISSAI 3000 3100 2) (այսուհետ

կատարողականի աուդիտի ուղեցույց կամ ԿԱՆՈՒ):
ՈԱԿ-ների համար ԿԱ-ի նշանակությունը կարևորվում է նրանով, որ խոսքը

գնում է ոչ միայն կազմակերպության գործունեության, այլև ստացված նպատակային
ֆինանսավորումների հաշվին իրականացված հանրային նշանակություն ունեցող
նախագծերի և ծրագրերի իրականացման նկատմամբ վերահսկողության մասին: ԿԱ-ը
կենտրոնացած է գնահատման երեք <<E>>-ի (Economy, Efficiency, Effectiveness)
տնտեսողականության, արդյունավետության և օգտավետության սկզբունքների վրա.

(ա) տնտեսողականության աուդիտը (audit of the economy) ենթադրում է
խնայողաբար տնտեսվարություն ապահովող վարչարարության համապատասխա-
նությունը առողջ կառավարման սկզբունքներին, քաղաքականությանը և
գործելակարգերին,

(բ) արդյունավետության աուդիտը (audit of the efficiency) ենթադրում է մարդկային,
ֆինանսական և այլ ռեսուրսների արդյունավետ օգտագործման ստուգում, այդ թվում՝

տեղեկատվական համակարգերի հետազոտությունը, միջոցառումների
կատարողականի ապահովումը և մոնիթորինգի կառուցակարգերը, և աուդիտի

ենթարկված անձի բացահայտված թերությունները վերացնելու ընթացակարգերը,
(գ) օգտավետության աուդիտը (audit of the effectiveness) ենթադրում է

կատարողականի արդյունավետության ստուգում՝ կապված աուդիտի ենթարկվող անձի
նպատակներին հասնելու գործունակության և փաստացի գործունեության
ազդեցության համեմատումը նախանշված կամ ծրագրված ազդեցության հետ:

1 Աղբյուրը INTOSAI Professional Standards Committcc, PSC Sccrctariat, Performancc Audit Guidclincs

-Ксу
2 INTOSAI Profcssional Standards Committcc, PSC Sccrctariat, Performancc Audit Guidclincs: ISSAI
3000-3100, Standards and guidclincs for performance auditing based on INTOSAI's Auditing Standards
and practical cxpcricnco,
Ուղեցույցը հանդիսանում է կատարողականի աուդիտի արդի լավագույն փորձի ամփոփումը:

ԿԱ-ի հիմնական ուղղություններն են 1) արդյունքին նպատակաուղղված, 2)
խնդիրներին նպատակաուղղված, 3) համակարգային լուծումներին նպատակաուղղված
աուդիտը: ԿԱ-ի խոշորացված փուլերն են աուդիտի ռազմավարության պլանավորումը,
նախապատրաստական աշխատանքների փուլը, բուն ուսումնասիրության փուլը,
հաշվետվության կազմումը և աուդիտին հետևող գործողությունները:

Կատարողականի, ֆինանսական և համապատասխանության աուդիտների
հիմնական առանձնահատկությունները համառոտ հանգում են հետևյալին. ԿԱ-ի
նպատակն է ներդրված ֆինանսական միջոցների օգտագործման տնտեսողա-
կանության, արդյունավետության և օգտավետության մակարդակի գնահատումը,
ֆինանսական և համապատասխանության աուդիտինը ֆինանսական
գործառնությունների օրինականության, կանոնակարգված կատարման և հաշիվների
արժանահավատության գնահատումը: ԿԱ-ի թիրախում են ծրագրերը,
կազմակերպությունները, դրանց քաղաքականությունը, գործունեությունը և
կառավարման համակարգերը, ֆինանսական և համապատասխանության աուդիտում՝
ֆինանսական գործառնությունները, հաշվապահական հաշվառումն ու ֆինանսական
հաշվետվությունները: ԿԱ-ի մեթոդաբանությունը տարբերվում է յուրաքանչյուր
աուդիտի դեպքում, ֆինանսական և համապատասխանության աուդիտում՝ ունի
ստանդարտացված ձևաչափ: ԿԱ-ի չափորոշիչները յուրաքանչյուր աուդիտի համար
մշակվում են աուդիտորների կողմից, առավելապես բաց բնույթի են, իսկ ֆինանսական
և համապատասխանության աուդիտում՝ ստանդարտացված և փակ բնույթի են
սահմանված օրենսդրությամբ կամ աուդիտի ոլորտի կարգավորումներով:

Ատենախոսության երկրորդ <<Ոչ առևտրային կազմակերպությունների
հաշվապահական հաշվառման և աուդիտի արդի հիմնախնդիրները ՀՀ-ում>> գլխում
ներկայացվել են ոչ առևտրային հատվածում առկա հաշվետվողականության
խնդիրները, հիմնավորվել է ՈԱԿ-ների ֆինանսական հաշվետվությունների և
հաշվառման մեթոդների կատարելագործման անհրաժեշտությունը, սահմանվել են
ՈԱԿ-ների նկատմամբ վերահսկողության համակարգում բարեփոխումների արդի
գերակայությունները:

<<-ում ՈԱԿ-ների քանակական և որակական աճից ետ է մնում
համապատասխան օրենսդրական կարգավորումը, որն իր հերթին հանգեցնում է
կազմակերպությունների հաշվետվողական գործընթացների շուրջ միասնական
մոտեցման բացակայության, ֆինանսատնտեսական գործունեության կազմակերպման
շուրջ ծագող բազմաթիվ հիմնախնդիրների: Դա հանգեցնում է ոչ առևտային հատվածի
նկատմամբ վստահության անկմանը, նպաստում է որոշակի չարաշահումների
դրսևորումներին, ինչպես օրինակ ֆինանսական միջոցների ոչ նպատակային
օգտագործումը, կազմակերպությունների ղեկավարության անհիմն բարձր
վարձատրությունը և այլն:

<<-ում ՈԱԿ-ների հաշվառման և հաշվետվությունների համակարգի հիմնա-
խնդիրների մանրակրկիտ ուսումնասիրությունը հանգում է առկա իրավիճակին բնորոշ
հետևյալ հատկանիշներին՝ՈԱԿ-ները չեն հետևում որևէ ստանդարտ հաշվառման
հիմունքի. օգտագործվում են թե հաշվեգրման, թե դրամարկղային, թե դրանց
ձևափոխված կամ հիբրիդ հաշվառման մոտեցումները:

Հաշվապահական հաշվառման մասին օրենքով և այլ համարժեք
իրավական փաստաթղթերով նախատեսված դրույթները սովորաբար գործնականում
միասնականորեն չեն կիրառվում:

Ֆինանսական հաշվետվությունների ներկայացման պրակտիկան միօրինակ
չէ, կիրառվում են բացահայտումների տարբեր մոտեցումներ:

Ընդունված հաշվապահական հաշվառման քաղաքականությունները և
հաշվապահական տերմինաբանությունը տարբեր են և ոչ համադրելի:

Հաշվետվությունների կազմման այսպիսի իրավիճակը թույլ չի տալիս
շահագրգիռ կողմերին ամբողջական ձևով գնահատել և վերահսկել ՈԱԿ-ների
ֆինանսական գործունեությունը, և տարբեր օգտատերերի պահանջները մնում են
չբավարարված: Արդյունքը կանխատեսելի է՝ շատ օգտագործողներ ի վիճակի չեն
ՈԱԿ-ների գործունեության արդյունքների գնահատում կատարել, ինչպես նաև նրանց
գործունեությանը մասնակցելու և իրենց հետագա ֆինանսավորումների շուրջ խելամիտ
որոշումներ կայացնել:

Առանձնահատուկ ուշադրության է արժանի ՈԱԿ-ների ֆինանսական վիճակի
մասին հաշվետվության այն բաժինը, որը ներկայացվում է որպես կապիտալ և
պահուստներ: ՈԱԿ-ների կանոնադրական գործունեության տեսանկյունից օտար է
դիտվում <<կապիտալ>> հասկացությունը որպես շահույթի ստացման աղբյուր: ՈԱԿ-ները,
ի տարբերություն առևտրային կազմակերպությունների, չունեն շահույթ  ստանալու
նպատակ կամ դրա գծով շահագրգիռ սեփականատերեր, և միաժամանակ ներդրումներ
չեն ներգրավում և ակտիվները չեն բաշխում սեփականատերերի միջև:
Կազմակերպության զուտ ակտիվները (ֆոնդերը) աճում են դոնորների և այլ
ֆինանսավորող անձանց կողմից ստացված հատկացումների հաշվին, որոնք
տրամադրվում են առանց դրանց դիմաց հատույց կամ տնտեսական օգուտներ
ակնկալելու: Ֆինանսավորողներին հիմնականում մտահոգում է այն հարցը, թե ինչպես
է կազմակերպությունն օգտագործում այդ ռեսուրսներն իր կանոնադրական
առաքելությունն իրականացնելու նպատակով: Ի տարբերություն դրան առևտրային
կազմակերպությունների կապիտալն ի վիճակի է ստեղծել շահույթ, հետևաբար
առևտրային կազմակերպությունների սեփական կապիտալի և ՈԱԿ-ների զուտ
ակտիվների բաժինները նույնպես արմատապես միմյանցից տարբերվում են:

ՈԱԿ-ների կողմից հրապարակված ֆինանսական հաշվետվությունների
ուսումնասիրությունը բացահայտում է նաև դրանց գործունեության հետ կապված
տարբեր եկամուտների և ծախսերի ներկայացման ու դասակարգման մոտեցումների
անհամապատասխանություններ: Դրանց շարքին կարելի է դասել այն, որ հաշվետու
ժամանակաշրջանի ընթացքում ստացված ֆինանսավորումների գծով գումարները
ներկայացվում են որպես հասույթ նույնիսկ այն դեպքում, երբ ընկերությունները
ձեռնարկատիրական գործունեությամբ ընդհանրապես չեն զբաղվել= Հասույթ
հասկացությունը բնորոշ է առևտրային հատվածում ապրանքների կամ
ծառայությունների հատուցելի մատուցման դիմաց ստացված դրամական կամ այլ
փոխհատուցմանը: Ֆինանսավորումների գծով գումարները ներկայացվել են նաև
այնպիսի հոդվածներով, ինչպես գործառնական եկամուտ, գործունեությունից եկամուտ,
ակտիվներին/եկամուտներին վերաբերող շնորհներից եկամուտ և այլն, իսկ հաշվետու
տարվա ընթացքում ստացված միջոցների և կատարած ծրագրային ծախսերի միջև
դրական տարբերությունը ներկայացվել է որպես գործառնական գործունեությունից
շահույթ, գործառնական գործունեության արդյունք, տարվա արդյունք և այլն: Ակնհայտ
է, որ նշված հոդվածներով ֆինանսական հոսքերի և տարվա զուտ արդյունքների
ներկայացումը ոչ միայն չի արտացոլում ՈԱԿ-ների գործունեության առանձնա-
հատկությունները, այլև խախտում է ֆինանսական հաշվետվությունների
համադրելիության սկզբունքը:

ՈԱԿ-ները հաճախ ստիպված են ինքնուրույն մշակել և հաշվապահական
հաշվառման քաղաքականության մեջ ներառել նաև ծախսերի բաշխման սեփական
մեթոդները, որոնք ոչ միայն պետք է ապահովեն ծախսերի առանձնացված հաշվառում
կանոնադրական և ձեռնարկատիրական գործունեությունների միջև, այլև կատարեն

վերադիր, կոնկրետ ծրագրի իրականացմանը չվերաբերող ծախսերի ճշգրիտ և
խելամիտ բաշխում ըստ բնույթի դասակարգված ծախսերի առանձին հոդվածների
միջև: Այն ծախսերը, որոնք կազմակերպությունը նպատակահարմար է գտնում բաշխել
առանձին նախագծերի և ծրագրերի միջն, և որոնք իրենց հերթին անմիջապես չեն
կարող վերագրվել գործունեության կոնկրետ տեսակին, նպատակահարմար է բաշխել
կազմակերպության ամբողջ եկամուտների գումարային մեծության մեջ
համապատասխան եկամտի բաժնին համամասնորեն:

Վերը քննարկված հիմնախնդիրները հավաստում են, որ ՈԱԿ-ների հաշվառման
մոտեցումներին և ֆինանսական հաշվետվություններին վերաբերող հարցերում առկա
են բազմաթիվ բացթողումներ ու թերություններ: Գոյություն ունեցող հիմնախնդիրները
հիմնականում բխում են համապատասխան օրենսդրական կարգավորումների
բացակայությունից և ՈԱԿ-ների ֆինանսատնտեսական արդյունավետ գործունեության
հարցում կայուն հաշվառման և հսկողության համակարգերի կարևորության ցածր
գիտակցումից ինչպես պետության, այնպես էլ ընդհանրապես, հասարակության և
իրենց ՈԱԿ-ների կողմից:

Առանձնահատուկ ուշադրության արժանի խնդիրներից է ՈԱԿ-ների
ֆինանսական հաշվետվությունների թափանցիկության և հանրամատչելիության հարցը
լայն հանրության առջև, քանի որ ներկայումս այս ոլորտի կազմակերպությունները
հիմնականում հաշվետու են պետական մարմիններին և գլխավոր դոնորներին:
Կազմակերպություններից միայն մի մասն է կամավոր սկզբունքով հրապարակում
իրականացված ծրագրերի և տարեկան գործունեության մասին հաշվետվություն:

ՈԱԿ-ների գործունեության թափանցիկության և արժանահավատության
վերաբերյալ հիմնախնդիրների շարքում չի կարելի անտեսել դրանց հանդեպ
վերահսկողության առաջնային ձևերից մեկի աուդիտի առաջնահերթությունների,
ներառյալ պարտադիր աուդիտին ներկայացվող չափորոշիչների հարցը: Ինչպես
վկայում են աուդիտի անցկացման տեղական և միջազգային տեսության և փորձի
զարգացման միտումները, շահույթ հետապնդող տնտեսական սուբյեկտների աուդիտի
մշակված և գործող մեթոդները չեն կարող ամբողջությամբ կիրառելի լինել ոչ
առևտրային ոլորտի կազմակերպությունների աուդիտի ժամանակ: ՈԱԿ-ների
գործունեության գնահատման և վերահսկողության իրականացման նպատակով
առանձնահատուկ կարևորություն է ներկայացնում կատարողականի աուդիտը, ինչը,
սակայն, ՈԱԿ-ների հայաստանյան աուդիտորական պրակտիկայում հիմնականում
երկրորդական տեղ է գրավում կամ ընդհանրապես բացակայում է: ՀՀ աուդիտորական
ընկերությունների փորձի ուսումնասիրությունը ցույց է տալիս, որ աուդիտը
հիմնականում սահմանափակվում է հավաստիացմանն ուղղված ընթացակարգերով՝
անտեսելով գործարքի ետևում ընկած տնտեսողականության, արդյունավետության և

օգտավետության հարցերը: Աուդիտորը շատ դեպքերում կարող է նույնիսկ նկատել
գործարքի շրջանակներում անարդյունավետ և ոչ տեղին ծախսերը, սակայն
բավարարվելով բավականաչափ ու համապատասխան աուդիտորական
ապացույցների ձեռքբերմամբ և գործարքի օրենքին ու ներքին կանոնակարգերին
համապատասխանությամբ իր աուդիտորական պարտականությունները համարել
ավարտված: Մինչդեռ ՈԱԿ-ներում առաջնային խնդիր է հանդիսանում հենց միջոցների
անարդյունավետ օգտագործման ու տնտեսական ռեսուրսների վատնման ռիսկը, և այդ
ռիսկը նվազեցնելուն ուղղված համապատասխան վերահսկողության համակարգի
ստեղծման անհրաժեշտությունը:

Պետք է նշել, որ օրենքը պարտադիր աուդիտ է նախատեսում ՈԱԿ-ներից միայն
հիմնադրամների համար, որոնց ակտիվների արժեքը գերազանցում է 10 մլն. դրամը,
սակայն կարելի է համարել, որ նորմատիվ այս պահանջի համակողմանի հիմնավորումը

բացակայում է, իսկ ընտրված չափանիշը առարկությունների տեղիք է տալիս: Ըստ
էության, ՈԱԿ-ներին առավել բնորոշ չափորոշիչ է ոչ այնքան նրանց ակտիվների
մնացորդը, որքան եկամուտներն ու ծախսերը: Եթե մասնավոր հատվածի առևտրային
կազմակերպությունների դեպքում ակտիվների մեծությունը, կամ ընդհանրապես,
հաշվեկշիռը կարող է էական պատկերացում տալ կազմակերպության մասշտաբների
մասին, ապա ՈԱԿ-ների համար ստացված ֆինանսավորումների ծավալը և կատարած
ծրագրային ծախսումներն առավել ինֆորմատիվ են նրանց գործունեության
արդյունքների գնահատման համար:

Ատենախոսության երրորդ <<Ոչ առևտրային հատվածի հաշվետվողական և
աուդիտի համակարգի կատարելագործման ուղիները ՀՀ-ում>> գլխում առաջարկվել են

ոչ առևտրային հատվածի կազմակերպությունների հաշվապահական հաշվառման և
հաշվետվությունների, ինչպես նաև աուդիտի կարգավորման և վերահսկողության
համակարգի կատարելագործման ուղղությունները:

Ոչ առևտրային հատվածի հաշվապահական հաշվառման, ֆինանսական
հաշվետվությունների և տեղեկատվության բացահայտման կատարելագործումը
պահանջում է նոր մոտեցումներ և մեթոդաբանության մշակում, այլ ոչ թե առևտրային
կամ բյուջետային կազմակերպությունների համար գոյություն ունեցող հաշվառման և
հաշվետվությունների համակարգի հարմարեցում ՈԱԿ-ներին:

ՈԱԿ-ների հաշվապահական հաշվառման և ֆինանսական հաշվետվությունների
բարեփոխումները կարելի է բաժանել երկարաժամկետ և կարճաժամկետ
ուղղությունների: Երկաժամկետ միջոցառումների շարքում են.

Միջազգային պրակտիկայում ոչ առևտրային հատվածի
հաշվետվողականության համար մշակված տեսամեթոդական հիմքի և առաջավոր
փորձի հիման վրա ՈԱԿ-ների գործունեությանը բնորոշ սկզբունքորեն նոր
ստանդարտների և համապատասխան ուղեցույցների փաթեթի մշակում: Դրանք
հնարավորություն կտան արտացոլել ՈԱԿ-ների գործունեության ոչ միայն
տնտեսական, այլ նաև սոցիալական հետևանքները: Միաժամանակ, դրանք հիմք
կծառայեն ֆինանսական հաշվետվությունների ձևերի կատարելագործման և
հաշվառման տերմինաբանության հստակեցման համար նպատակ ունենալով
առավելագույնս ճշգրիտ արտացոլել ՈԱԿ-ների գործունեության
առանձնահատկությունները:

Նոր ստանդարտների և ուղեցույցների մշակմանը զուգահեռ օրենսդրական
դաշտի վերանայում և լրացում՝ այն օրենքների և իրավական ակտերի մասով, որոնք
ուղղակի կամ անուղղակի կարգավորման նորմերով առնչվում են ՈԱԿ-ների
գործունության հետ:

Կարճաժամկետ միջոցառումների շարքում են.
Հաշվետվության նոր ձևերի, դրանց հոդվածների հաշվառման

քաղաքականության հիմնական սկզբունքների մշակում առավելագույնս հիմնված
միջազգային փորձի և համեմատելիության սկզբունքի պահպանման վրա, որը
կարտացոլի ՈԱԿ-ների գործունեության յուրահատուկ կողմերը:

ՈԱԿ-ների հաշվապահական հաշվառման նոր հաշվային պլանի մշակում և
հաստատում կամ համապատասխան փոփոխությունների և լրացումների կատարում
գործող հաշվապահական հաշվառման հաշվային պլանում: Միաժամանակ
անհրաժեշտ է, որ այդ փոփոխություններն իրենց արտացոլումը գտնեն
հաշվապահական համակարգչային ծրագրերում:

ՈԱԿ-ները պետք է առաջնորդվեն հաշվառման հաշվեգրման հիմունքով, որի
դեպքում ֆինանսական հաշվետվությունները կպարունակեն ամբողջական և օգտակար

տեղեկատվություն կազմակերպության ակտիվների և պարտավորությունների
վերաբերյալ:

Ոչ առևտրային հատվածի առաջնային խնդիրներից է ֆինանսական միջոցների
ձեռքբերումը և դրանց հատկացնողների շահերի պաշտպանումը: Այդ առումով ՈԱԿ-
ների հաշվապահական հաշվառման և ֆինանսական հաշվետվությունների կազմման
համար գերակայությունը պետք է տրվի ֆոնդային հաշվառման մոտեցման կիրառմանը,
որն էլ հնարավորություն կտա առավել հուսալի պաշտպանել ֆինասավորող անձանց
շահերը: Նման մոտեցման կիրառումը պահանջում է <<կապիտալի>> փոխարեն կիրառել
«ֆոնդեր>> կատեգորիան: Դա հատկապես կարևորվում է այն դեպքերում, երբ դոնորները
որոշակի պահանջներ կամ սահմանափակումներ են սահմանում իրենց հատկացված
միջոցների օգտագործման նկատմամբ: Ֆոնդային հաշվառման մոտեցումը թույլ է
տալիս հետևել ՈԱԿ-ների ակտիվների շարժին յուրաքանչյուր նախագծի և ծրագրի
գծով, ապահովել նպատակային հատկացումների համադրելիության գնահատումը
նպատակային ծախսերի հետ:

Ֆոնդային հաշվառումը նպատակահարմար է առանձնացնել ըստ երկու
ֆոնդերի ֆոնդեր, որոնց օգտագործման հանդեպ արգելափակում/սահմանափակու
չկա, և որոնք ազատ կարող են օգտագործվել ցանկացած կանոնադրական
նպատակներով, և ֆոնդեր, որոնց օգտագործումը սահմանափակված է միայն հատուկ
նպատակներով օգտագործման իրավունքով: Սահմանափակում ունեցող
նպատակային ֆոնդերն իրենց հերթին կարող են լինել անձեռնմխելի/էնդաումենթ
կապիտալով (<<endowment» ֆոնդ) և ծախսման հանդեպ համապատասխան
սահմանափակումներով նպատակային ֆոնդեր:

ՈԱԿ-ների ֆոնդերը

Ազատ օգտագործման Նպատակային

Անձեռնմխելի կապիտալով Ծախսման
(cndowment) սահմանափակումներով

Գծապատկեր 1. ՈԱԿ-ների ֆոնդերի դասակարգումը

Ֆոնդային հաշվառումը պետք է խմբավորի այն գործարքներն ու հաշիվները,
որոնք միմյանց հետ ունեն ընդհանուր նպատակային սահմանափակումներ:
Յուրաքանչյուր ֆոնդի գծով պետք է առանձնացվեն եկամուտները և ծախսերը (որոշ
դեպքերում՝ նաև ակտիվներն ու պարտավորությունները), ինչպես նաև առանձին զուտ
ակտիվների մնացորդները (ֆոնդային մնացորդներ):

ՈԱԿ-ները պետք է ֆինանսական հաշվետվություններում տարանջատեն
ստացված ֆինանսավորումների գծով հատկացումներն այլ եկամուտներից, այդ թվում՝
հասույթից, որը հանդիսանում է որպես ձեռնարկատիրական գործունեության արդյունք:

Ֆոնդերի հիման վրա հաշվառումը թույլ է տալիս հետևել՝ հաշվապահական
գրանցումներին ըստ միջոցների ստացման աղբյուրների, ծրագրերի, նպատակների,

խմբավորել միջոցներն ըստ ֆինանսավորողների կողմից դրված սահմանափակումների
և վերահկել նպատակային միջոցների օգտագործման գծով պարտականությունների
կատարման ընթացքը: Ըստ այդմ, այն լրացուցիչ հնարավորություններ է ստեղծում
կառավարման և վերահսկողության բարելավման համար:

ՈԱԿ-ների ֆինանսական գործառնությունների մասին հաշվետվությունը պետք է
ֆոնդերի յուրաքանչյուր դասի գծով ներկայացնի եկամուտները, ծախսերը,
եկամուտների գերազանցող գումարը ծախսերին և ֆոնդային մնացորդում
համապատասխան փոփոխությունը:

Կազմակերպությունը, որը որդեգրել է ֆոնդային հաշվառման ձևաչափը, կարող է
ընտրել երկու մեթոդների միջև

բոլոր ֆոնդերի համար օգտագործել հետաձգման մեթոդը՝ եկամուտները
համադրելով ծախսերին այն ժամանակաշրջանի համար, որում այդ ծախսերը
կատարվում են, և յուրաքանչյուր ֆոնդի գծով չծախսված գումարները Ֆինանսական
վիճակի մասին հաշվետվությունում ցույց տալ որպես հետաձգված հատկացում,

օգտագործել հաշվառման նպատակային ֆոնդի մեթոդը, որի դեպքում
նպատակային սահմանափակմամբ ֆոնդին հատկացված գումարները գրանցվում են
անմիջապես որպես եկամուտ հենց այն տարում, երբ այդ գումարները ստացվում են
կամ դառնում են ստացման ենթակա այդպիսով անմիջապես մեծացնելով տվյալ ֆոնդի
գծով զուտ ակտիվների գումարը: Երբ տվյալ ֆոնդից ծախսեր են կատարվում, այսինքն
համապատասխան նպատակներով գումարներ են օգտագործվում, զուտ ակտիվների
մնացորդը համապատասխանաբար նվազեցվում է: Նպատակահարմար է նան, որ
ՈԱԿ-ները, ըստ անհրաժեշտության, Ֆինանսական գործառնությունների մասին
հաշվետվությանում ավելացնեն լրացուցիչ սյուներ, ըստ համապատասխան ֆոնդերի:
Եկամուտները կարող են ներկայացվել ըստ ֆոնդերի ստացման աղբյուրների (օր.
դրամաշնորհներ, նվիրատվություններ, ֆոնդահայթայթումից եկամուտներ, <էնդաումենթ
ֆոնդից>> ներդրումային եկամուտներ և՛ այլն): Ծախսերը նպատակահարմար է
ներկայացնել ըստ ծրագրերի և առանձին գործառնությունների, որպեսզի պարզ երևա,
թե ինչպես է կազմակերպությունն օգտագործել իր միջոցները դրված նպատակներին
հասնելու համար:

Բացի ֆինանսական հաշվետվությունների ներկայացման ձևաչափից կարևոր
խնդիր է հանդիսանում ՈԱԿ-ների հաշվառման պրակտիկայում կիրառվող
տերմինաբանությունը: Մասնավորապես ՈԱԿ-ների նպատակը շահույթ ստանալը չէ,
հետևաբար առաջարկվում է <<զուտ շահույթ>> հասկացության փոխարեն կիրառության
մեջ դնել «տարվա զուտ արդյունք>> հոդվածի օգտագործումը ներկայացվող
Ֆինանսական գործառնությունների մասին հաշվետվությունում որպես ընթացիկ
ժամանակաշրջանի բոլոր եկամուտների հանրագումարի և ծախսերի հանրագումարի
միջև տարբերություն, քանի որ այն առավել բնութագրական է ՈԱԿ-ների համար: ՈԱԿ-
ների գործունեությունում օգտագործվող պաշարները չեն հանդիսանում
ձեռնարկատիրական գործունեության առարկաներ, դրանց սպառման կամ իրացման
արդյունքում հասույթ չի ձևավորվում, չեն օգտագործվում <<ինքնարժեք>> և <<շահույթ>>

հասկացությունները, այլ ձևավորվում է կանոնադրական գործունեության գծով
նպատակային հատկացումների գումարը: Այդ առումով ՈԱԿ-ներում օգտագործվող
պաշարները նպատակահարմար է բաժանել հետևյալ երկու խմբի 1) նյութեր և

տնտեսական ապրանքներ, որոնք օգտագործվում են կառավարչական նպատակներով
գրենական պիտույքներ և այլն, և 2) կանոնադրական, օրինակ բարեգործական
նպատակներով ձեռք բերված կամ ստացված պաշարներ սնունդ, հագուստ և այլն:

ՀՀ-ում ՈԱԿ-ների գործունեության թափանցիկությունն ու
հաշվետվողականությունը բարձրացնելու համար անհրաժեշտ է աստիճանաբար
փուլային ընդարձակման եղանակով ընդլայնել ՈԱԿ-ների ֆինանսական
հաշվետվությունների պարտադիր հրապարակման պահանջը և առավել սեղմ
մասշտաբներով աուդիտորական եզրակացությունները պարտադիր հրապարակող
ՈԱԿ-ների շրջանակը:

Ոլորտը կարգավորող լիազոր մարմնի կազմում անհրաժեշտ է, ստեղծել
առանձնացված ստորաբաժանում որը պետք է կենտրոնանա ոչ առևտրային հատվածի
հաշվետվողականության, աուդիտի և ընդհանուր առմամբ դրանց գործունեության առա-
վել բարձր հաշվետվողականության և թափանցիկության խնդիրների վրա: Կառույցի
կողմից վերահսկողության համակարգի հիմնական նպատակները պետք է լինեն՝

ա) մասնագիտական ստանդարտներին համապատասխան թափանցիկ
ֆինանսական հաշվետվությունների կազմման և արդյունավետ ու անկախ աուդիտի
իրականացման աջակցումը, բ) ֆինանսական հաշվետվությունների և աուդիտի
արդյունավետ մոնիթորինգի իրականացումը, գ) աուդիտի որակի պահպանման
վերաբերյալ շարունակական տեսչական մոնիթորինգի և անկախ ստուգումների
իրականցումը և անհրաժեշտության դեպքում կարգապահական միջոցառումների
կիրառումը, դ) ոլորտի հաշվապահների և աուդիտորների մասնագիտական
պատրաստվածության և որակավորման ուղղությամբ միջոցառումները և
մասնագիտական վարքագծի կանոնների կիրառման կառուցակարգերի ներդրումը:

Հիմնադրամների համար ներկայումս գործող պարտադիր աուդիտի հաշվեկշռի
ակտիվների արժեքի 10 մլն. դրամը գերազանցելու չափանիշի մասով նպատակա-
հարմար է օրենսդրական նախաձեռնությամբ վերանայել սահմանաչափը և
չափորոշիչը փոխարինել տարվա ընթացքում իրականացված գործառնությունների և
համապատասխան շրջանառության մեծության չափանիշով, քանի որ վերջինս առավել
ճիշտ է բնորոշում ՈԱԿ-ների գործունեության մասշտաբները:

ՈԱԿ-ների աուդիտի շրջանակների մեջ անհրաժեշտ է ներառել ոչ միայն
ֆինանսական հաշվետվության հուսալիության վերաբերյալ տեղեկատվության տրամա-
դրումը, այլև տնտեսական գործունեության արդյունավետության և անընդհատության
գնահատումը: Նպատակահարմար է նան, որ ՈԱԿ-ների աուդիտի եզրակացությունը
լինի առավել համապարփակ և բովանդակալից ներառելով նաև տեղեկատվություն
էականության ու ընտրանքի որոշման, գնահատման մոտեցումների, ստուգման հատուկ
ներքին ընթացակարգերի, կիրառված չափորոշիչների, ինչպես նաև հաճախորդի ռիսկի
և կորպորատիվ կառավարման դրույթների և այլ նշանակալի հարցերի վերաբերյալ:

Ատենախոսության չորրորդ <<ՀՀ ոչ առևտրային հատվածում կատարողականի
աուդիտի ներդրման ուղիները>> գլխում ներկայացվել են ՈԱԿ-ների համար
կատարողականի աուդիտի կիրառման սխեմայի հայեցակարգը, դրա կիրառումն
ապահովող սխեմայի առանցքային բաղադրիչները և ՈԱԿ-ների ներքին աուդիտում
ԿԱ-ի ձևաչափի ներդրման կառուցակարգը: ՈԱԿ-ների աուդիտի գերակա
ուղղություններից պետք է դառնա ԿԱ-ը, որը գործընթացները գնահատում է
տնտեսողականության, արդյունավետության և օգտավետության տեսանկյունից: Արդի
ժամանակներում աուդիտի այս ուղղությունը, որը հաճախ անվանում են նաև
արդյունավետության աուդիտ, ավելի լայն շրջանակներ է սկսել ընդգրկել: Բացի այդ
արևմտյան երկրներում առաջացել է սոցիալական հաշվառման և սոցիալական
աուդիտի որոշակի նպատակներով առանձնացված ուղղություն: Այդ առումով մշակվել և
կիրառվում են բազմաթիվ ռեսուրսներ, գործիքներ և ուղեցույցներ, որոնցով
գնահատվում է ոչ առևտրային հատվածի գործունեության սոցիալական ազդեցությունը:
ՈԱԿ-ների աուդիտի ոլորտում ԿԱ-ի ներդրումը խթանելու համար առաջարկվում է

15

© National Library of Armenia



հայաստանյան <<Կատարողականի աուդիտի սոցիալական ուղղվածության սխեմայի>>
հայեցակարգը և դրա տեսամեթոդական հիմնական բաղադրիչները:

ՀՀ-ում ԿԱ-ի առանձանահատուկ գործիքի ներդրումն ու կիրառումը հիմնավոր
նախադրյալ կստեղծի ՀԿ-ների, հիմնադրամների և ընդհանրապես ՈԱԿ-ների կողմից
իրենց կանոնադրական խնդիրների համար ֆինանսավորման հնարավորությունների
էական ընդլայնման համար, այդ թվում դրամաշնորհների ձևաչափով տարբեր
դոնորներից և ՀՀ պետական բյուջեից հատկացումների ստացման համար:

Հայաստանյան ԿԱ-ի գործնական սխեմայի համար հիմք են ընդունվել ԿԱ-ի մի

շարք ուղեցույցներ, այդ թվում՝ վերը նշված <INTOSAI>>-ի ԿԱՆՈՒ-ն, և
<<Կատարողականի աուդիտի հիմնարար սկզբունքերը>>3, Աուդիտորների եվրոպական
պալատի <<Կատարողականի աուդիտի ուղեցույցը>> 4. Բրազիլիայի <<Կատարողականի

աուդիտի ուղեցույցը»>, Հնդկաստանի <<Կատարողականի աուդիտի ուղեցույցը>>6, և ԿԱ-ի
միջազգային կառույցների և այլ երկրների ուղեցույցները, ինչպես նաև սոցիալական
հաշվառման ու աուդիտի մի շարք ուղեցույցներ:

ՈԱԿ-ների համար առաջարկվող ԿԱ-ի սխեմայի հիմքում <INTOSAI>>-ի

կատարողականի աուդիտի ուղեցույցի երեք «E>>-ի տնտեսողականության, արդյունա-
վետության և օգտավետության գնահատումն է: ԿԱ-ի նպատակն է գնահատել աուդիտի
ենթարկվող անձի կատարողական և ֆինանսական կառավարումը և ներկայացնել
համապարփակ կամ մասնակի բարելավման առաջարկություններ: Բարելավումը վերա-
բերում է ֆինանսական խնայողություններին, աշխատանքային առավել արդյունավետ
մեթոդներին, նպատակներին հասնելու նվազ ծախսատար ուղիներին, որպեսզի
ապահովվի տրամադրված միջոցների արժեքի ստացումը (received value for money):

ԿԱ-ի հավաստիության մակարդակի երաշխավորման պայմաններից է աուդիտի
արդյունքների, առանձին և ընդհանուր եզրակացությունների և ամբողջ գործընթացի
մեթոդաբանության թափանցիկ տրամադրումը, քանի որ մեթոդաբանությունն է
հանդիսանում հնարավոր տարաձայնությունների թիրախը: Այն պահանջում է
պարզաբանել, թե ինչ չափորոշիչ է մշակվել և օգտագործվել և ինչու, ներկայացնել
բոլոր համարժեք տեսակետները: ԿԱ-ի հաշվետվությունում պետք է ներառվեն միայն
այն արդյունքները, որոնք ունեն համապատասխան ապացույցներ և մշակվել են
օգտվողների համար ներկայացված բավարար տեղեկատվական հիմքով:

Կատարողականի աուդիտի հիմնական փուլերից են աուդիտի առարկայի
նպատակի ընտրությունը և սահմանումը, պլանավորումը, բուն աուդիտի իրականա-
ցումը, հաշվետվության կազմումը և աուդիտին հաջորդող վերահսկողական
գործողությունները:

ԿԱ-ը պետք է առաջնորդվի առանցքային հետևյալ նպատակադրումներով

3 INTOSAI, Fundamcntal Principles of Performancc Auditing. Proposed Endorscment Version, For
approval by the PSC Stecring Committco (Cf. Duc Process - Stagc 3), Professional Standards Committcc,

4 CEAD AMS Unit of the Europcan Court of Auditors (ECA), PLRFORMANCE AUDIT MANUAL, 2013,
AUDI MANULPPRR MUDT MANUL

5 Brazilian Court of Audit, Performancc Audit Manual, Brazil, 2010, http://ww.psc-

't Comptrollen and Auditor Gcncral of India, Pcrformancc Auditing Guidclincs, 2014,
Notes/PA_Guidclins

2014.pdf

Համակարգային նպատակաուղղված մոտեցմամբ, ուսումնասիրում է
կառավարման համակարգի ճիշտ գործելակարգը և գործառույթները, մասանվորապես
ֆինանսական համակարգի կառավարումը:

Արդյունքներին նպատակաուղղված մոտեցմամբ. գնահատում է, թե ինչպես են
ելքերը կամ արդյունքները ձեռք բերվել, մասնավորապես նախանշվածին կամ
ծրագրին համապատասխան, կամ ինչքանով են ծառայությունները մատուցվում
նախանշվածին համապատասխան:

Խնդիրներին նպատակաուղղված մոտեցմամբ. ուսումնասիրում, ստուգում և
վերլուծում է մասնակի խնդիրների պատճառները կամ չափորոշիչներից շեղումները:

Հնարավոր է իրականացնել նաև նշված երեք մոտեցումների համակցումը, որը
կխթանի աուդիտի առավել արդյունավետ ձևաչափի կիրառմանը:

ԿԱ-ի գործնական իրականացման առանցքային և բարդ խնդիրներից է աուդիտի
չափորոշիչների սահմանումը: ԿԱ-ում աուդիտի բնույթն ու հարցադրումներն են որոշում
դրան համարժեք աուդիտի չափորոշիչի սահմանումը (աուդիտի թիմի կողմից) մինչդեռ,
ֆինանսական աուդիտում միանշանակորեն մեկնաբանվող չափորոշիչները
սահմանվում են օրենսդրությամբ: Չափորոշիչները պետք է համապատասխանեն
տնտեսողականության, արդյունավետության և օգտավետության սկզբունքներին,
որպեսզի ապահովվի աուդիտի եզրահանգումների ապացուցողական հիմքը:

ԿԱ-ի հաշվետվությունը պետք է լինի հաշվեկշռված ու անաչառ, ներառի
աուդիտի հարցերի պատասխանները, ապացույցները, եզրահանգումները,
եզրակացությունները և առաջարկները, որոնք էլ տրամաբանորեն կձևավորեն ԿԱ-ից
ստացվող հավելյալ արժեքը: Հաշվետվության ամբողջականության համար այն պետք է
ներառի աուդիտի նպատակի, խնդրո առարկայի և դրա հարցադրումների,
չափորոշիչների վերաբերյալ ամբողջ տեղեկատվությունը, ներառյալ՝ հնարավոր
սահմանափակումների վերաբերյալ տեղեկատվությունը, և բավարար չափով
մանրամասնեցնի խնդրո առարկան, եզրահանգումները և եզրակացությունները,
ներկայացնի ոչ երկիմաստ առաջարկություններ: ԿԱ-ի հաշվետվությունը զգալիորեն
տարբերվում է իր ընդգրկումով և բնույթով: Այն հիմնականում պետք է լինի
կառուցողական և նպաստի կառավարման մակարդակի բարձրացմանը և մեղավորներ
փնտրելու փոխարեն ընդգծի բարելավման անհրաժեշտությունը:

ԿԱ-ի առաջարկությունները պետք է լինեն հիմնավորված և բնույթով արժեք
ավելացնող, հասցեական խնդիրների և թերությունների պատճառների նկատմամբ, և
ամենակարևորը աուդիտի վրա չստանձնեն ղեկավարության պարտականությունները:
Դրանք էապես պետք է բարելավեն աուդիտի ենթարկվող անձի գործունեությունը
նվազեցնեն ծախսերը, պարզեցնեն ծառայությունների վարչարարությունը,
բարձրացնեն ծառայությունների որակը և ավելացնեն ծավալները, ընդհանուր առմամբ
բարելավեն արդյունավետությունը, հասարակության վրա ծառայությունների
ներգործության աստիճանը:

ԿԱ-ն առավելպես իմաստավորվում է աուդիտին հաջորդող վերահսկողական
գործողությունների իրականացման շնորհիվ, որոնք իրականացվում են աուդիտի
եզրակացությունների և առաջարկությունների մասով: Դրա նպատակն է արժեվորել
բուն աուդիտի գործընթացը, ամրապնդել աուդիտի բարելավող ազդեցությունը:

Զուգահեռներ անցկացնելով իրավաբանության և մասնակիորեն
դատավարության ոլորտի հետ կարող ենք նշել, որ կատարողականի և սոցիալական
աուդիտը, ի տարբերություն ֆինանսական և համապատասխանության աուդիտի,
առավելապես հիմնված է նախադեպի կանխավարկածի վրա: Յուրաքանչյուր ԿԱ և

սոցիալական աուդիտ ի վերջո ստեղծում է հավելյալ արժեք, ինչը չի կարելի պնդել
ֆինանսական և համապատասխանության մասնակի աուդիտների մասին: Եթե

ֆինանսական աուդիտը բացահայտում է հաշվետվողականության սխալները, ապա

կատարողականի աուդիտը առավելապես նպատակ ունի չեզոքացնել հնարավոր

վնասները և կորուստները, խնդիրները դիտարկում է տնտեսողականության,

արդյունավետության և օգտավետության տեսանկյունից, որը գործունեության (ծրագրի)

կառավարման գործընթացին հաղորդում է նոր արժեք ստեղծելու կարողություն:

Ի մի բերելով ԿԱ-ի բնութագրական հայտանիշները և տարբեր երկրներում դրա

ներդրման մոտեցումները և գործընթացները նպատակահարմար ենք համարում

կատարողականի և սոցիալական աուդիտի ներդրման համար առաջնորդվել.

- Աուդիտի չեզոքության պահպանմամբ;
- Աստիճանակարգված մոտեցմամբ;
- Ըստ անհրաժեշտության խնդիրների սեգմենտավորման և քայլերի ընտրողական

մոտեցման կիրառմամբ;
- Ստացված արդյունքների կանխատեսելիության ապահովմամբ;
- Դիտարկվող խնդիրների գերակայությունների սահմանմամբ;

Խնդրո առարկայի նպատակադրմամբ ա) խնդիրների վերացման ու կանխման

կամ բ) նպատակների ձեռքբերման կամ գ) համակարգային լուծումների ի հայտ

բերման վրա:
ԿԱ-ը կարող է ընդլայնել իր տիրույթը և մասշտաբները պրոֆեսիոնալ

մակադակով դրա առավելությունները շահավետորեն ներկայացնելու ճանապարհով:

ԿԱ-ի առանցքային բաղադրիչների ներդրումը հայաստանյան ՈԱԿ-ների

ներքին աուդիտում էապես կբարձրացնի նրանց կառավարման որակը: ՈԱԿ-ների

ներքին աուդիում ԿԱ-ի ձևաչափի ներդրման նպատակն է արժեքային գնահատում տալ
ԿԱ-ի հիմնական բաղադրիչներին տնտեսողականությանը, արդյունավետությանը և

օգտավետությանը: Հարկ է նշել, որ ի տարբերություն արտաքին ԿԱ-ի, ներքին

աուդիտում առաջարկվող ձևյանացումը հնարավոր է կիրառել, քանի որ աուդիտի

նպատակի, խնդրո առարկայի, չափորոշիչի սահմանման համար գործ ունենք

տարիների ընթացքում (առնվազը կարճաժամկետ և միջնաժամկետ հատվածում)

հայտնի հարցադրումների նպատակի և խնդիրների հետ: Արտաքին ԿԱ-ի նման

իրավիճակը գործնականում քիչ հավանական է:
Առաջարկվում է ԿԱ-ի հիմնական սկզբունքների՝ տնտեսողականության,

արդյունավետության, օգտավետության բացահայտման համար կիրառել

ներկայացվող գնահատման ստուգաթերթը կամ խնդրո առարկան բացահայտող
հարցերի ցանկը և դրա գնահատման համակարգը: Առաջարկվող ձևայնացված

մոտեցումը կարելի է դիտարկել որպես առաջնային օրինակելի գնահատող համակարգ,

ուստի ելնելով նպատակահարմարությունից յուրաքանչյուր ՈԱԿ կարող է

հարմարեցնել այն իր խնդիրների գնահատմանը:
ԿԱ-ի հիմնական սկզբունքների կատարումն ապահովելու աստիճանից ելնելով

դրանց տրվում է «Բարձր ապահովում>>, «Մասնակի ապահովում>> և «Անբավարար

ապահովում>> վարկանիշներ:
Աղյուսակ 1

Կատարողականի աուդիտի սկզբունքների համար սահմանվող վարկանիշները

Գնահատման միջակայքը Գնահատման վարկանիշը

Ստուգաթերթի 70 և ավելի% հարցերի համար Բարձր ապահովում
տրվել է Ա գնահատման նիշ
Ստուգաթերթի 25-ից մինչև 69% հարցերի Մասնակի ապահովում
համար տրվել է Ա գնահատման նիշ
Ստուգաթերթի մինչև 25% հարցերի համար Անբավարար ապահովում
տրվել է Ա գնահատման նիշ

Աղյուսակ 2
Ծրագրի ամբողջական կատարման գնահատումը

Գնահատման Վարկանիշի Կշռված
Սկզբունքը Կշիռը

(3)
վարկանիշը կշիռը վարկանիշները

(1) (2) (4) (2xx 4)
Տնտեսողա- Բարձր ապահովում (ԲԱ) 3
կանություն 30% Մասնակի ապահովում (ՄԱ) 2

Անբավարար ապահովում (ԱԱ) 1

Բարձր ապահովում (ԲԱ) 3
Արդյունավե- 30% Մասնակի ապահովում (ՄԱ) 2
տություն Անբավարար ապահովում (ԱԱ) 1

Բարձր ապահովում (ԲԱ) 3
Օգտավե- 40% Մասնակի ապահովում (ՄԱ) 2
տություն Անբավարար ապահովում (ԱԱ) 1

Գնահատման բարձր ապահովման (ԲԱ) դեպքում ընդհանուր կշռված միջին
գործակիցն առաջարկվում է (ԲԱ) 2.3, և միևնույն ժամանակ գնահատման
յուրաքանչյուր բաղադրիչի համար նիշը չպետք է ցածր լինի 2-ից, իսկ ցածր լինելու
դեպքում վարկանիշը կիջնի մեկ աստիճանով: Մասնակի ապահովման (ՄԱ) դեպքում,
ընդհանուր կշռված միջինի համար առաջարկվում է 1.7< ՍԱ < 2.3 միջակայք, և 2-ից
ցածր նիշ ունեցող բաղադրիչների քանակը չպետք է ավել լինի 1-ից: Ցածր լինելու
դեպքում վարկանիշը կիջնի մեկ աստիճանով: Անբավարար ապահովման (ԱԱ) դեպքում
ընդհանուր կշռված միջինն ընդգրկում է 1 <ԱԱ <1.7 միջակայքը:

Աղյուսակ 3
Տնտեսողականության գնահատման օրինակելի ստուգաթերթը

Ստուգաթերթի հարցերի համարժեքությունը և հետագայում դրա պահպանման Գնահա
հավանականությունը. տումը

... Ծրագրի (գործունեության) կառավարման գործելակարգերի առկայության Ա

2. Ծրագրի համար գնումների և խորհրդատվությունների ձեռքբերման Ա
գործելակարգերի

3. Ծրագրի ֆինանսական կատարումն ապահովող գործելակարգերի, ներառյալ՝ Ա
բյուջետավորման, ինքնածախսածածկման և այլնի

4. Ռիսկերի (ներքին ու արտաքին) գնահատման և նույնականացման
գործելակարգի

5. Տեղեկատվության և հաղորդակցության համակարգերի գործելակարգի
6. Մոնիթորինգի գործելակար
7. Ֆինանսավորումների ժամանակին հասանելիության
8. Ծառայությունների դիմաց հատուցման ժամանակին ստացման
9. Ծրագրի գործելու համար համապատասխան տեխնոլոգիաների և

սարքավորումների ապահովման
10. Պահանջվող գործառնությունների, հմտությունների պահպանման,

շարունակականության և աճի համար ֆինանսական միջոցների (կանխիկ հոսքերի)
առկայության

Տնտեսողականության ստուգաթերթի միջին տոկոսը: 87,5%

ԿԱ-ի յուրաքանչյուր սկզբունքի տնտեսողականության, արդյունավետության և
օգտավետության բացահայտման համար մշակվել են գնահատման ստուգաթերթեր:

Վերը ներկայացված է տնտեսողականության գնահատման օրինակելի ստուգաթերթը,

որով բացահայտվում է տնտեսողականության սկզբունքն ապահովող խնդիրների
համարժեքությունը և հետագայում դրանց պահպանման հավանականությունը:

Աղյուսակում գնահատման նիշերն են Ա՝ այո, Ո ոչ, Բ՝ բացակայում է:
Տոկոսադրույքի հաշվարկը 87,5% = 7 (Ա) /8 (10-2 (Բ)): Տասը հարցադրումներից
երկուսի համար գնահատումը բացակայում է (Բ), յոթին տրվել է «Այո>> պատասխան:

Տոկոսը հաշվարկվում է ստուգաթերթի մնացած 8 հարցերի նկատմամբ:
Գնահատման օրինակելի ստուգաթերթ է սահմանվում նաև արդյունավետության

և օգտավետության բաղադրիչների համար, որոնցով բացահայտվում է նշված
սկզբունքների համապատասխանությունը կամ համարժեքությունը և հետագայում

դրանց պահպանման հավանականությունը: Պայմանականորեն ընդունենք, որ
արդյունավետության համար, համաձայն ստուգաթերթի գնահատման, տոկոսադրույքի

հաշվարկը կազմել է՝ 85,7%, իսկ օգտավետության համար՝ համապատասխանաբար
53,8%: Ելնելով դրանցից կարելի կատարել կշռված ամփոփիչ վարկանիշների

հաշվարկը, որը ներկայացված է ստորն բերված աղյուսակում:
Աղյուսակ 4

Կշռված վարկանիշի պայմանական ամփոփիչ հաշվարկը

Սկզբունքը Գնահատումը Վարկանիշը Կշիռը Կշռված
(1-3) (%) վարկա-

նիշը

Տնտեսողականություն Բարձր ապահովում (ԲԱ) 30 0,9

Արդյունավետություն Բարձր ապահովում (ԲԱ) 30 0,9

Օգտավետություն Մասնակի ապահովում (ՄԱ) 2 40 0,8

Ընդհանուր վարկանիշը 100 2,6

Ներկայացված օրինակում 2,6 կշռված միջին արժեքը համապատասխանում է
բարձր ապահովմանը, քանի որ այն 2.3-ից բարձր է: Գնահատման մեթոդաբանությունը

թույլ է տալիս տնտեսողականության, արդյունավետության և օգտավետության համար
ստանալ արժեքային ցուցանիշներ, մասնավորապես՝ եթե պայմանականորեն առկա է

2014թ. ԿԱ-ի գնահատման արդյունքը, ապա հետաքրքիր է համեմատել այն հաջորդ
տարիների արդյունքների հետ, բացահայտել առկա միտումները և առաջարկել
հնարավոր խնդիրների համարժեք լուծումները: Ձևայնացված հաշվարկի մոդելը
նախատեսված է բացառապես ԿԱ-ի ներքին աուդիտի կիրառման համար:

Ատենախոսության շրջանակներում ՈԱԿ-ների հաշվապահական

հաշվառման, ֆինանսական հաշվետվությունների և աուդիտի կատարելագործման
ուղիների ուսումնասիրության արդյունքում կատարվել են հետևյալ
եզրակացությունները

ՀՀ ոչ առևտրային հատվածը, զարգանալով քանակապես և որակապես, ձեռք է
բերել նշանակալի դերակատարություն երկրի սոցիալ-տնտեսական կյանքում չնայած
ոլորտը կարգավորող օրենսդրական հիմքերի անկատարություններին, ֆինանսա-
վորման անկայունությանն ու հաշվետվողականության ու աուդիտի համակարգերի
բազմաթիվ բաց կողմերին ու թերություններին:

ՀՀ-ում գործող հաշվապահական հաշվառման, ֆինանսական
հաշվետվությունների և աուդիտի կարգավորումների համակարգը նպատակաուղղված է
ընդհանուր առմամբ դեպի մասնավոր հատվածի գործունեությանը կամ հանրային
ոլորտին և չի արտացոլում ոչ առևտրային կազմակերպությունների գործունեության
առանձնահատկությունները: Արդյունքում համարժեք և արժանահավատ
տեղեկատվության բացահայտումը և դրա նկատմամբ վերահսկողությունը չունեն
համարժեք իրացման հնարավորություն:

Ոչ առևտրային հատվածի ֆինանսական հաշվետվությունների
թափանցիկության, արժանահավատության և մատչելիության ապահովումը
պահանջում է հաշվետվողականության և դրա հանդեպ վերահսկողության միասնական
և գործունակ համակարգի ստեղծում, մինչդեռ մինչ այժմ դրանք բավարար չափով
ուսումնասիրության չեն արժանացել:

ՈԱԿ-ների ֆինանսատնտեսական գործունեության
առանձնահատկությունների և հաշվետվողականության համակարգում դրանց
արտացոլման ուսումնասիրությունը ցույց է տալիս, որ ոչ առևտրային հատվածի
գործունեությունն էապես տարբերվում է առևտրայինից ինչպես ստացված ռեսուրսների
և դրանց օգտագործման բնույթով, այնպես էլ գործունեության արդյունքներով, որն իր
հերթին պահանջում է հաշվապահական հաշվառման վարման, ֆինանսական
հաշվետվությունների պատրաստման ու ներկայացման, ինչպես նաև դրանց աուդիտին
ներկայացվող պահանջների գծով յուրահատուկ մոտեցում:

- Ոչ առևտրային հատվածի հաշվապահական հաշվառման, ֆինանսական հաշվե-
տվությունների և տեղեկատվության բացահայտման համար պահանջվող բարեփո-
խումները կարելի է բաժանելերկարաժամկետ և կարճաժամկետ միջոցառումների.

Երկարաժամկետ միջոցառումների շարքում են
ա) միջազգային առաջավոր փորձի հիման վրա ՈԱԿ-ների գործունեությանը

համարժեք հաշվապահական հաշվառման և հաշվետվությունների կազմման
մեթոդաբանության, նոր ստանդարտների և ուղեցույցների փաթեթի մշակում,

բ) ՈԱԿ-ների գործունեությանն ուղղակիորեն կամ անուղղակիորեն առնչվող
օրենսդրական կարգավորումների վերանայում և լրացում:

Կարճաժամկետ միջոցառումների շարքում են

ա) ՈԱԿ-ների գործունեության առաձնահատկություններն արտացոլող
հաշվետվության նոր ձների, հաշվառման մեթոդների և տերմինաբանության ներդրում և
դրանց համապատասխան ուղեցույցների ապահովում,

բ) ՈԱԿ-ների հաշվապահական հաշվառման նոր հաշվային պլանի մշակում և
ներդրում կամ գործողներում համապատասխան լրացումների կատարում:

ՈԱԿ-ները ֆինանսական հաշվետվություններում ներկայացված
տեղեկատվության օգտակարության, համադրելիության և հասկանալիության
բարձրացման նպատակով պետք է առաջնորդվեն հաշվառման հաշվեգրման
սկզբունքով, որի դեպքում ֆինանսական հաշվետվությունները կպարունակեն
ամբողջական և արժանահավատ տեղեկատվություն կազմակերպության ֆինանսական
վիճակի և գործունեության արդյունքների վերաբերյալ:

ՈԱԿ-ների համար հաշվապահական հաշվառման և ֆինանսական
հաշվետվությունների առումով գերակայությունը պետք է տրվի ֆոնդային հաշվառման
հիմունքի կիրառմանը, որը թույլ է տալիս հետևել ակտիվների շարժին յուրաքանչյուր
ծրագրի կամ նախագծի գծով, ապահովել նպատակային հատկացումների
համադրելիության գնահատումը նպատակային ծախսերի հետ: Ֆոնդային հաշվառումը
նպատակահարմար է առանձնացնել ըստ երկու ֆոնդերի՝ ֆոնդեր, որոնց
օգտագործման հանդեպ սահմանափակում չկա, և ֆոնդեր, որոնց օգտագործումը

սահմանափակված է՝ միայն հատուկ նպատակներով օգտագործման իրավունքով:

Սահմանափակում ունեցող նպատակային ֆոնդերն իրենց հերթին բաժանվում են

անձեռնմխելի/էնդաումենթ (endowment) և ծախսման սահմանափակումներով

նպատակային ֆոնդերի:
ՈԱԿ-ների Ֆինանսական գործառնությունների մասին հաշվետվությունը

պետք է ֆոնդերի յուրաքանչյուր դասի գծով ներկայացնի եկամուտները, ծախսերը և

ֆոնդային մնացորդներում համապատասխան փոփոխությունները: Ֆինանսական

վիճակի մասին հաշվետվությունում բոլոր առանձնացված ֆոնդերի խմբերի գծով
ներկայացվում են ակտիվները, պարտավորությունները և ֆոնդային մնացորդը զուտ

ակտիվները: ՈԱԿ-ների ծախսերը նպատակահարմար է ներկայացնել ըստ ծրագրերի և

առանձին գործառնությունների, որպեսզի պարզ երևա, թե ինչպես է կազմակեր-

պությունն օգտագործել իր միջոցները դրված նպատակներին հասնելու համար:

Քանի որ ՈԱԿ-ների հիմնական (կանոնադրական) գործունեության

տեսանկյունից օտար են դիտվում «կապիտալ>>, «հասույթ», <<շահույթ» հասկացու-

թյունները, նպատակահարմար է ֆոնդային հաշվառման պահանջներին

համապատասխան Ֆինանսական վիճակի մասին հաշվետվության 3-րդ բաժնում

«կապիտալի» փոխարեն կիրառել <<ֆոնդեր» կատեգորիան, «Զուտ ակտիվներ կամ
պարտավորություններ» ենթաբաժնում ներմուծել «Ազատ ֆոնդերի գծով զուտ
ակտիվներ», «Նպատակային ֆոնդերի գծով զուտ ակտիվներ», «Անձեռնմխելի ֆոնդի

գծով զուտ ակտիվներ», իսկ Ֆինանսական գործառնությունների մասին

հաշվետվությունում ներմուծել <<Ազատ ֆոնդեր», «Նպատակային ֆոնդեր>>,

«Անձեռնմխելի ֆոնդեր», <<Ընդամենը ֆոնդեր» հաշվառման տողերը:

Նպատակահարմար է նան, որ <<զուտ շահույթ>> հոդվածի փոխարեն կիրառության մեջ

դրվի «տարվա զուտ արդյունք>> հոդվածը որպես ընթացիկ ժամանակաշրջանի բոլոր

եկամուտների հանրագումարի և ծախսերի հանրագումարի միջև տարբերություն:

ՀՀ-ում կազմակերպությունների գործունեության ֆինանսատնտեսական

գործունեության արդյունքների մասին տեղեկատվության ներկայացման և վերահսկո-

ղության գծով ոլորտը կարգավորող լիազոր մարմնի կազմում անհրաժեշտ է ստեղծել

առանձնացված ստորաբաժանում, որը պետք է կենտրոնանա ոչ առետրային հատվածի

հաշվետվողականության համակարգի կատարելագործման գծով առաջնահերթություն-

ների սահմանման վրա և նպաստի ՈԱԿ-ների գործունեության արդյունավետության,

առավել բարձր թափանցիկության և կայունության ապահովմանը:

Անհրաժեշտ է աստիճանաբար, փուլային եղանակով ընդլայնել ՈԱԿ-ների

ֆինանսական վիճակի, նպատակային միջոցների օգտագործման կամ ֆինանսական

գործառնությունների մասին հաշվետվությունների սահմանված ձևաչափով պարտադիր

հրապարակումը: Անհրաժեշտ է ընտրողական և փուլային կարգով, սակայն առավել

սեղմ մասշտաբներով, ընդլայնել աուդիտորական եզրակացությունները պարտադիր

հրապարակող ՈԱԿ-ների շրջանակը: Հիմնադրամների համար ներկայումս գործող

պարտադիր աուդիտի հաշվեկշռի ակտիվների արժեքի 10 մլն. դրամը գերազանցելու

չափանիշի մասով նպատակահարմար է օրենսդրական նախաձեռնությամբ վերանայել

սահմանաչափը և չափորոշիչը փոխարինել տարվա ընթացքում իրականացված

գործառնությունների և համապատասխան շրջանառության մեծության չափանիշով,

քանի որ վերջինս առավել ճիշտ է բնորոշում ՈԱԿ-ների գործունեության մասշտաբները:

ՈԱԿ-ների աուդիտի համար արդիական է դառնում բացի ֆինանսական

հաշվետվության արժանահավատության վերաբերյալ տեղեկատվության

տրամադրումից՝ նաև գործունեության արդյունավետության գնահատման և

կազմակերպության գործունեության անընդհատության վերաբերյալ տեղեկատվության

տրամադրումը: Նպատակահարմար է, որ ՈԱԿ-ների աուդիտի եզրակացությունը լինի

առավել համապարփակ և բովանդակալից՝ ներառելով նաև տեղեկատվություն
էականության ու ընտրանքի որոշման, գնահատման մոտեցումների, ստուգման հատուկ
ներքին ընթացակարգերի, կիրառված չափորոշիչների, ինչպես նաև հաճախորդի ռիսկի
և կորպորատիվ կառավարման դրույթների և այլ նշանակալի հարցերի վերաբերյալ:

ՈԱԿ-ների միջոցների նպատակային օգտագործման հետ կապված
անհամեմատ պետք է բարձրանա ՈԱԿ-ներում համապատասխանության աուդիտի
դերակատարությունը, որպեսզի համարժեք գնահատվեն նպատակային ծրագրերի և
նախագծերի կատարման գծով հավաստիացման գործընթացին ներկայացվող
պահանջները:

Որպես ՈԱԿ-ների գործունեության հանդեպ վերահսկողության առաջնային ձև
և արդյունավետության բարձրացման ու սոցիալական արդյունքի ընդլայնման կարևոր
միջոց աուդիտի գերակա դիրք ու նշանակություն պետք է ձեռք բերի կատարողականի
աուդիտը, որը գնահատումն իրականացնում է տնտեսողականության,
արդյունավետության և օգտավետության տեսանկյունից: ՈԱԿ-ների աուդիտի ոլորտում
ԿԱ-ի ներդրումը խթանելու համար նպատակահարմար է հիմնվել առաջարկվող
հայաստանյան «Կատարողականի աուդիտի սոցիալական ուղղվածության սխեմա»-ի
հայեցակարգի վրա:

Առաջարկվում է ՈԱԿ-ների ներքին աուդիտում ներդնել ԿԱ-ի կիրառումն
ապահովող ձևաչափ, որի կառուցակարգը հնարավորություն կտա արժեքային
գնահատում տալ ԿԱ-ի հիմնական բաղադրիչներին տնտեսողականությանը,
արդյունավետությանը, օգտավետությանը:

Ատենախոսության հիմնական արդյունքներն ու դրույթները հրապարակվել են
հեղինակի հետևյալ գիտական հոդվածներում.

1. Քառյան Ա. Վ., Ամիրխանյան Լ. Վ., <<ՀՀ-ում ոչ առևտրային

АМИРХАНЯН ЛУСИНЕ ВААНОВНА

ПУТИ СОВЕРШЕНСТВОВАНИЯ БУХГАЛТЕРСКОГО УЧЕТА и АУДИТА
НЕКОММЕРЧЕСКИХ ОРГАНИЗАЦИЯХ PA

Автореферат диссертации на соискание ученой степени кандидата экономических наук

по специальности 08.00.03 - <<Фннансы, бухгалтерский учет>>.

Защита диссертации состоится 22-ого декабря 2015 года, 1400 на заседании
Специализированного Совета по экономике 008 ВАК РА при Российско-Армянском

(Славянском) университете по адресу: 0051, г. Ереван, ул. Овсепа Эмина 123.

РЕЗЮМЕ

В течение последнего десятилетия развитии некоммерческого сектора РА
условиях сложного процесса становления гражданского общества наблюдался

значительный прогресс В развитии некоммерческого сектора РА в условиях сложного

процесса становления гражданского общества. TO же самое время, процесс развития
сопровождаетСя определенными трудностями, связанными со спецификой финансово-
экономической деятельности организаций некоммерческого сектора, a также
недостатками в законодательстве, отражающими ЭТИ специфические аспекты, зачастую

приводящими к недопониманию истинных целей и задач таких организаций.
Некоммерческие организации играют важную роль в социально-экономической жизни

страны, которая выбрала путь демократии, и настоящее время создают огромный

социальный капитал, создавая дополнительную добавленну стоимость.
Следует отметить, что бурный процесс реформирования системы учета и

финансовой отчетности РА не отразился на практике системы отчетности

некоммерческих организаций должным образом. По сути, действующее

законодательное и нормативное регулирование в сфере бухгалтерского учета
финансовой отчетности направлены на коммерческий сектор или деятельность
бюджетных о рганизаций и не отражают всех аспектов деятельности некоммерческих
организаций должным образом. Следовательно, вышеназванные организации

вынуждены применять правовые нормы и принципы учета отчетности,

предназначен ные для коммерческих организаций, и это не дает возможности отражения
специфичеких аспектов деятельности некоммерческих организаций.

Выбор темы исследования, цель и задачи, структура и содержание диссертации
обусловлены существенными проблемами нормативно-правовых основ бухгалтерского

учета, финансовой отчетности и аудита некоммерческих организаций и отсуствием

фундаментальных принципов, теоретико-методологически решений и всесторонних

практических механизмов и инструкций по их применению.
Объектом исследования является система отчетности некоммерчеких

организаций. Предметом исследования являются пути совершенствования

бухгалтерско го учета аудита некоммерческих организаций.

Целью диссертационного исследования является разработка теоретико-
методологического обеспечения, целостных прикладных подходов, a также отдельных
практических механизмов для совершенствования бухгалтерского учета аудита
некоммерческих организациях РА. Для реализации указанной цели исследовании
поставлены следующие задачи:

изучить правовые экономические основы деятельности некоммерческого
сектора и проанализироват тенденции его развития;

изучить особенности финансово-хозяйственной деятельности некоммерческих
организаций их отражение в системе подотчетности;

определить проблемы в подотчетности некоммерческого сектора РА и
проанализировать причины их выявления с целью представления комплексных
специфических решений этих проблем;

в обосновать необходимость совершенствования финансовой отчетности и методов

учета некоммерческих организациях для повышения прозрачности и достоверности их
деятелньности;

исследовать опыт передовых стран с эффективной системой отчетности целью
его дальнейшего применения разработки соответствующей законодательной базы для
некоммерческого сектора РА;

разработать пути внедрения развития новых форм финансовых отчетов,
новых подходов к бухгалтерскому учету терминологии для повышения
эффективности системы отчетности некоммерческого сектора РА,

определить приоритеты усовершенствования системы контроля некоммерческих
организаций и направления развития аудиторской деятельности.

рамках подходов и предложений, представленных в диссертации по
совершенствованию бухгалтерского учета, финасовых отчетностей и аудита
некоммерческих организаций, научной новизной с систематизированными
комплексно разработанными механизмами ЯВЛЯЮТСЯ следующие положения:

Обоснована необходимость применения системе бухгалтерского учета
финансовой отчетности некоммерческих организаций принципа фондового учета,
предолжены механизмы реализации их правоприменения, выделяя фонды по
категориям: неограниченные, ограниченные, в Т.Ч. постоянные фонды или <ээдаумент-
фонды>> (endowment) ограниченные к расходованию фонды;

Разработаны практические подходы и инструментарий по учету отдельных -
финансово-экономических операций некоммерческих организаций и их представлению
в предлагаемых новых формах финансовой отчетности с ТИПИЧНОЙ терминологией
(представление статей в отчете с соответствующим названием, ВВОД соответствующих
счетов план счетов, и т.д.);

Для повышения эффективности контроля над деятельностью некоммерческих
организаций в качестве приоритетного направления аудита в таких организациях
предложен аудит эффективности (исполнения), и разработаны концепция основные

компоненты теоретико-практической схемы по обеспечению его применения на основе
базовых принципов аудита эффективности международных организаций и различных
стран с передовым опытом в этой области;

Разработан практический формат, обеспечивающий применение аудита
эффективности (исполнения) ДЛЯ внутреннего аудита некоммерческих организаций на
основе принципов экономичности, эффективности и результативности.

LUSINE VAHAN AMIRKHANYAN

THE WAYS OF ACCOUNTING AND AUDITING IMPROVEMENT IN THE RA

NON-PROFIT ORGANIZATIONS

The abstract of the thesis for obtaining the degree of Doctor of Economics in the specialty
08.00.03- <FFanance, Accounting».

The defense of the thesis will take place on the շշոd of December, 2015 at 1400 о clock at 008
Council of Economics of SCO RA at Russian-Armenian (Slavonic) University: 123 Hovsep
Emin Str., Yerevan 0051.

ABSTRACT

The non-profit sector in Armenia has developed dramatically over the past decade

within the complex process of the realization of today's civil society. However, the process of
development is associated with typical difficulties in our country due to the specific nature of
the financial-economic activities of the organizations in the sector and lack of relevant laws

and regulations to reflect these specifics, sometimes leading to misperception of the real

objectives and issues of such entities. Not-for-profit organizations have an important role to

play in the social and economic life of a country that has chosen democracy, and currently

create a huge amount of social capital by bringing added values to a country.
The process of extensive reform in the accounting and financial reporting system in

Armenia has not actually touched the practical issues in the accountability system of the

nonprofits, The laws and regulations currently in force are generally converged towards the

private sector or the government entities, and are not sufficient to reflect all aspects of
accounting and financial reporting in nonprofits. Hence, these organizations have to apply

legal norms and accounting principles specifically designed for the commercial sector failing

to reflect the specifics of the nonprofits" activity.
The choice of the research topic, the main goal and problems, structure and content of

the dissertation are stimulated by the urgency and relevance of the issues in the legal basis for

regulating non-profit accounting, financial reporting and auditing, as well as the absence of
fundamental principles, theoretical-methodologica solutions, comprehensive practical

mechanisms and conceptual framework to address these issues.
The object of the research is the accountability system of the non-profit organizations

in the third sector. The subject of the research are the ways of improving accounting and

auditing in the non-profit organizations.
The main goal of the thesis is to develop theoretical-methodologica basis,

comprehensive framework and practical mechanisms to improve accounting and auditing in

"nonprofits of the RA. To achieve the aforementioned, the following problems have been set:

> study the legal and economic bases of the not-for-profit sector and analyze the trend of
its development,

explore the characteristics of the financial and economic activities of non-profit
organizations and the way they are reflected in the accountability system of these organizations,

identify the accountability issues in the non-profit sector of Armenia and analyze their
causes in order to provide comprehensive and specific solutions to those issues,

с substantiate the need to improve financial reporting and accounting practices in not-for-

profit organizations aimed at increasing transparency and reliability of their activity,
reveal the perspectives of localizing the experience of leading countries with

sophisticated accountability systems in the context of designing a relevant legislation base for the

non-profit sector of Armenia.

в suggest ways of introducing and developing new forms of financial statements, new
accounting and auditing practices and terminology that will promote the increased efficiency
of the accountability system of the not-for-profit sector of Armenia,

в define the current priorities of improving the control system in nonprofits and

prospects of their practices.
Within the conclusions and recommendations of the thesis on improving accountability

and auditing in nonprofits in Armenia, the scientific novelty, with systematically and
comprehensively designed mechanisms, comprises the following provisions:I substantiated the necessity to use the fund accounting principle in the accounting
and financial reporting of nonprofits, and designed mechanisms for realizing its use, by
classifying the funds into the following categories: unrestricted funds and restricted funds,

comprising permanently restricted (endowment) and temporarily restricted funds;
I developed practical approaches and primary tools for accounting and presenting

with specific terminology in the suggested new forms of financial statements of individual
transactions in non-profit organizations (reporting for items with relevant names, importing
relevant accounts into the chart of accounts, etc.);I performance audit was suggested as a primary audit practice for non-profit
organizations, aimed at increased efficiency of control over them, and a framework and main
components for applying its theoretical-practical scheme was developed, based on
performance audit guidelines of international bodies and countries with leading experience;I designed the practical format supporting the application of performance audit in
internal audits at nonprofits, based on the main principles of performance audit - Economy,
Efficiency and Effectiveness.

